
EH Bildu Nafarroa talde parlamentarioari atxikitako foru parlamentari Javier Arza Porras jaunak, Legebiltzarreko Erregelamenduan ezarritakoaren babesean, honako galdera hau aurkezten du, Etxebizitzako, Gazteriako eta Migrazio Politiketako kontseilari Begoña Alfaro García andreak Osoko Bilkuran ahoz erantzun dezan. 
2025eko ekainaren 16an, Nafarroako Kontseiluak irizpen bat jaulki zuen, "Valtierran 2025ean zehar jaiotzeagatiko laguntzak emateko deialdia" dela-eta. Bertan ondorioztatzen denez, «zalantzazkoa da deialdi hori ordenamendu juridikoaren araberakoa izatea». Valtierrako alkateak komunikabideei gero egindako adierazpenetan, Manuel Resa jaunak deialdi horren baldintzak mantentzeko asmoa duela adierazi zuen. Era berean, "etorkinek egundoko kostua eragiten digute" edo "mena horiek, hemen ditugun jauntxo horiek eta hilean 5.000 euroko kostua eragiten digutenak" bezalako iritziak emateko aprobetxatu du. 
Hori dela-eta, honako galdera hau egiten diogu Nafarroako Gobernuari:
Kontuan hartuta Nafarroako Kontseiluaren irizpena eta Valtierrako alkateak eginiko adierazpenak, zer neurri hartuko du Nafarroako Gobernuak, batetik konpontze aldera deialdi horrek edo egin litekeen antzeko beste edozeinek ordenamendu juridikoarekiko duen ez-egokitzea, eta bestetik UPNko alkatearen adierazpen arrazistei erantzuteko?
Iruñean, 2025eko abuztuaren 28an
Foru parlamentaria: Javier Arza Porras
